
2026مئی  2اوننگ گوجری  نيوز  بوليٹن  
************************ 

 يوه  آکاشوانی  جموں  ہے  محمد  سفير  تے  نصرت چوہدری تيں  خبر سُنو۔ 
********************* 

HEADLINES 
۔ليفٹينٹ  گورنر  منوج  سنہا  نے  عوام  نانہہ  اپيل کی  ہے  جے  وے  پلک  سرينگر   ١

 مانہہ  منعقد  ہون  آلی  نشہ  مُکت  پدياترا  مانہہ  بڑی  تعدادا  مانہہ حصو  ليں۔ 
۔ وزير  اعلی  عمر  عبدالله نے  بن تالاب  پلُ  ٹہن  گا  معاملہ  غی  تحقيقات  کرن  غو  حُکم  ٢
دتو  ہے  تے  اس  سڑک  ور  گڈياں  لارياں  غی  آو جائی  وی  بند  کردتی  ہے۔    

۔  جموں  سرينگر  وندے  بهارت  ايکسپريس  ريل  گڈی  غی  خدمات  باقاعده  شروع   ٣
گهنٹہ  غا  سفر  تے  ہفتہ  وار  شيڈيول  غو  خير  مقدم  کيو    5ہوگئی  ہے،  مسافراں  نے 

  ہے۔
۔جموں کشمير  پوليس  نے  شيو  کهوڑی  ياترا  بارے  کيا  گيا  حفاظتی  انتظامات  گو   ۴

 جائيزو  ليو  تے  ياترياں  غی  حفاظت  تے  آپسی  تال  ميل  ور  زور  دتو۔ 
۔محکمہ  موسميات  نے  پيشن  گوئی  کی  ہے  جے  جموں  کشمير  مانہہ  پلک  تيں  گرج  ۵
چمک  غے  نال  بارش  غا  امکانات  ہيں۔    

********************* 
LG PADYATRA 

تہاڑاں  غی  نشہ  مُکت  مہم  غا  سلسلہ  مانہہ  ليفٹينٹ   100جموں  کشمير  مانہہ  جاری
گورنر  منوج  سنہا  نے  عوام نانہہ  تاکيد  کی  ہے  جے  وے  پلک  ٹی  آر  سی  فٹ  بال   
اسٹيڈيم  سرينگر  مانہہ  منعقد  ہون آلی  پيدل  ياترا  مانہہ  حصو  ليں ۔تے  اس  ياترا  مانہہ  

پہاری  تعداد  مانہہ  عوام  غی  شموليت  يقينی  ہے۔انُہاں نے  سماجی  ميڈيا  ور  پوسٹ    
غے  ذريعے  عوام  تے  خاصکر  نوجواناں نانہہ  تاکيد  کی  کہ  وے  نشہ  غا  خاتمہ  غی   

خاطر  بڑی  تعداد  مانہہ  سامنے  آويں  تانجے  جموں کشمير  غو  مستقبل  نشہ  مُکت  بنايو 
جاسکے۔انُہاں  نے  مزيد  اس  طرح  کہيو۔۔۔۔۔۔۔۔۔۔۔۔    

********************* 
CM  BRIDGE  COLLAPSE  INJURY 

وزير  اعلی  عمر  عبدالله نے  حُکم  دتو  ہے  جے  بن  تالاب  راجپوره  مانہہ  ٹہن  آلا  پلُ   
غی  تحقيقات  کی  جے  تے  اس  نقصان  غا  ذمے  داراں  نانہہ  تحقيقات  غے  مطابق  

مزدور  اپنی جان  گنوا  بيٹها    3سزادتی  جے  غی ۔قابل  ذکر  ہے  جے  اس  حادثہ  مانہہ 
زخمی  وی  ہويو  ہے۔  ان  مزدوراں  غی  موت  ور  وزير  اعلی  نے  دُکه  گو   1تے  ديگر 

اظہار  وی  کيو  تے  زخمی  غی  جلد  صحت  يابی  غی دُعا  وی  کی۔قابل  ذکر  ہے  جے    
ليفٹينٹ  گورنر  منوج  سنہا  نے  وی  اس  حادثہ  ور  گہرا  دُکه  غو  اظہار  کيو  ہے  تے   

اميہ  نانہہ  ہدايت  دتی  ہے  جے  متاثره  کُنباں  نانہہ  تمام  ضروری  امداد  فراہم  ضلع  انتظ
کی  جيں۔  اس  سلسلہ  مانہہ  ٹريفک  پوليس  جموں    نے  کُجه  ہدايات  وی  جاری  کی    

ہيں تے  بن  تالاب رائے  پور  آلی  سڑک  وی  گڈياں  لارياں غی  آؤ  جائی  واسطے  بند   
کی  ہے۔تے  ہنُ  رائے  پور  چوک  تيں  کيلاش  ناته  آلو  رستو  اختيار  کيو  جاسکے  تے  



مسافراں  نانہہ  کہيو  گيو  ہے  جے  وے  اکهنور  تے  رنگ  روڈ  آلو  رستو  اختيار    
 کريں۔ 

******************* 
VANDE  BHARAT SCHEDULE 

جموں  سرينگر  وندے  بهارت  ايکس  پريس  ريل  گڈی  غی  اج  باقاعده  جموں  تيں    
منگلار  غے  علاوه  ہفتہ   26401شروعات  ہوگئی  ہے۔  ياد  ره  جے  ريل  گڈی  نمبر 

منٹ ور  جموں  تيں     20بج  غے  6تہاڑے   چلے  غی  تے   ياه  گڈی  سويرے   6مانہہ 
منٹ  ور  سرينگر  پُج  جے  غی۔    10بج  غے 11سرينگر  آلی  بکهی  روانہ  وے  غی  تے

بجے  جموں   2بدهار  تيں  علاوه  روزانہ  تہاڑی26402اواں  سرينگر  تيں  ريل  گڈی  نمبر 
منٹ  ور  جموں  پجُے  غا۔  قابل  ذکر  ہے     50بج  غے  6واسطے  روانہ  ہو  غے  شام 

گهنٹاں  مانہہ  اپنو  سفر  پورو   5ل  گڈی  ڈباں  ور  مشتمل   ياه  وندے  بهارت  ري  20جے
کر ے  غی۔اس  واسطے  مسافر  اپنی  ٹکت  برائے  راست  آئی۔آر۔سی۔تی۔سی  غی  ويب    

سائيٹ  يا  پهر  ريلوے  سٹيشن  تيں  بنا  سکيں ۔اس ريل  گڈی  ور  سفر  کرن  آلا  کجُ   
 مسافراں  نے  اپنو  تجربو  کجُ  اس  طرح  سانجهو  کيو۔۔۔۔۔۔۔۔۔ 

******************** 
TOURIST  SURGE 

جموں سرينگر  وندے  بهارت  ايکس  پريس  ريل  گڈی  غی  شروعات  سنگ  جموں   
کشمير  گا  سياحتی  مقامات  ور  آن  آلا  سيلانياں  غی  تعداد  مانہہ  باہدو  متوقع  ہے۔  اس  

سلسلہ  مانہہ  ملک  تے  بيرون ملک  غا  سياح  خطہ  غی  خوبصورتی  تے  مہمان  نوازی   
  5نانہہ  سرہا رہيا  ہيں  تے  اس ريل  خدمات  سنگ  ہنُ  وادی  تک  غو  سفر  محض   

گهنٹاں  مانہہ  مکمل  کيو  جے  غو  جس  سنگ  مزيد  لوکاں نانہہ  وادی  غی  سير  ہور   
آسان  بن  گئی  ہے  تے  اواں  سونہ  مرگ  مانہہ  پہلاں  ہی  سياحاں  غی  تعدا د  مانہہ   

ے۔اس  بارے  کُج  سياحاں  نے  اپنا  خيالات غو  اظہار  کرتا  واں  اضافو  ديکهيو  جارہيو  ہ
اس  طرح  کہيو۔۔۔۔۔۔۔۔۔۔۔۔۔    

********************** 
SHIV  KHORI  YATRA REVIEW 

ضلع  رياسی   مانہہ  شيو  کهوڑی  ياترا  غا  حفاظتی  انتظامات  غو  تفصيلی  جائيزو  ليو   
گيو،  جت  جموں  کشمير  پوليس  نے  سخت  حفاظتی   انتظامات  غے  نال  نال  ياترياں   

غی  اسانی  تے  دوستانہ  ماحول  نانہہ  بنان  ور  زور  دتو ہے۔پوليس  غا  انسپکٹر  جنرل۔  
کمار  شرما  نے  پوليس ،  ايس۔او۔جی  تے  سی۔آر۔پی۔ايف      ادهمپور  رياسی  رينج ، شيو 

اہلکاراں  غی  تيارياں  گو  جائيزو  ليو ،  جہيڑا  بکه  بکه  اہم  مقامات  جسراں  کہ  رانسو،  
شيو  کهوڑی  تے  پونی  مانہہ   تعينات  ہيں ۔انُہاں  نے  ايکس رے  غے  ذريعے  بيگ    

غی  جانچ  غا  پائنٹس،  سی۔سی۔ٹی۔وی  کنٹرول  روم ،  بازار  غا  علاقہ ،   بس  اڈه  تے   
ياترا  گا  کاونٹرز  غو  معائينو  وی  کيو۔   ڈی۔آئی۔جی  نے  متعلقہ  اداراں  نانہہ  ہدايت  دتی  

کہ  وه  چوکس  ريں ،  آپس  مانہہ  بہتر  تال  ميل  رکهيں،  تے  ياترا  غا  محفوظ  انعقاد   
 واسطے  مکمل  طور  ور  چوکنا  ريں۔ 

******************* 
BRO  JMU  POONCH  HW 

مٹی  کهسکن   تے  پس  پين  غی  وجہ  تيں  بدهتاوا  سڑک  حادثات  غے  پيش  نظر ،   
بی۔آر۔او  نے  جموں  پونچه  قومی  شاہراه   ور ، پسی  تيں  بچن  واسطے  کم  شروع   



کردتو  ہے۔مارا  ضلع  نامہ  نگار،  انوبهو  مشری  غے مطابق ،  جموں  پونچه  سڑک   
خاص  طور  ور  پونچه  تے  سرنکوٹ  غے  بشکار  بارشاں  غے  دوران  سڑک  ور   

خطرو  رے  کيونجے  اتُ  مٹی  غا  تودا  تے  پتهر ٹين  غا  واقعات  زياده  تر  پيش  آئيں  
۔عوام  غی  بار  بار  شکايات  تيں  بعد،  بی۔آر۔او  نے  معائنو  کيو  تے  ايسا  مقامات  غی   

خطرناک  ہيں ۔  پيش  ہے  اس  بارا  مانہہ  مارا  ضلع     نشاندہی  کی  ہے۔  جہيڑا  زياده 
نمائنده  غی  ياه  رپوٹ۔۔۔۔۔۔۔۔۔۔۔۔اسے  دوران  گٹسو  غا  مقام  ور  مٹی  غا  تودا  پيشن  تيں   
ڈوڈه  کشتواڑ  سڑک  بند  ہوگئی  ہے۔سڑک  غی  بحالی  واسطے  مشنيری  تے  عملو کم   
مانہہ  لگاويں  ہيں ۔  ليکن  راستہ  نانہہ  کهُلن  مانہہ  اجيں  کُجه  وقت  لگے  غو۔مسافراں  

 نانہہ  مشورو  دتو  گيو  ہے  کہ  سڑک  بحال  ہون  توڑی  سفر  کرن  تيں  گريز  کريں۔ 
********************* 

SHEEP  HUSBANDRY  RBN 
ضلع  رام  بن  ما نہہ،   محکمہ  مال  چوکهر   جموں  سرينگر  رستہ،  ور  نقل  مکانی  کرن  

آلا  بکروال  برادری  واسطے  مفت  ويٹرنری  تے  طبی  کيمپاں  غو  انعقاد  کر رہيو  ہے۔    
ان  کيمپاں  مانہہ  مويشناں  واسطے  مفت  جانچ ،  ٹيکہ  تے  ہنگامی  ابتدائی  طبی  امداد   

فراہم  کيو  جارہيو  ہے۔  رام  بن  غا  بکه  بکه  علاقاں  مانہہ  گاں،  پهيڈ  تے  بکرياں   
واسطے  مفت  ويٹرنری  معائنہ  کيا  جارہيا  ہيں ،  جد  کہ  عام  بيمارياں  تے  زخماں  غا   
از  علاج  واسطے  ادويات  وی  مفت  دتی  جارئی  ہيں۔يے  اقدامات  خاص  طور  ور  دور  در

،  پہاڑی  تے  بُلند  علاقاں  مانہہ  کيا  جارہيا  ہيں  جت  سہوليت  کہٹ  وے۔يوه   کيمپ   
موسمی،  نقل  مکانی  غے  دوران   بکروال  برادری  غی  مدد  واسطے  منعقد  کيا  جيں۔   

تے  دور  دراز  علاقاں  مانہہ  مويشياں  غی  ديکه  بهال  نانہہ  يقينی  بنان  واسطے  يوه    
ايک  اہم  قدم  ہے۔اس  بارے  گل  کرتا  واں  ضلع  مال  چوکهر   افسر ،  ڈاکٹر  شبير  احمد  

خان  نے  اس  طرح  کہيو۔۔۔۔۔۔۔۔۔۔۔    
********************** 

PROG  ANN 
مئی   نانہہ  تہاڑی  غا  ساڈا   3آکاشوانی  جموں  غو  علاقائی  خبراں  آلو  شعبو  کل  يعنی   

منٹاں  ور  مبنی  اک    30بجے،   پريس  غی  آزادی  غا  عالمی  دن  غا  موقع  ور    12 
خصوصی  پروگرام  نشر  کرے  غو۔اس  خصوصی  پروگرام  غو  موضوع ،  امن  مانہہ   
مستقبل  غی  تشکيل،   انسانی  حقوق  غی  خاطر  پريس  غی  آزادی   نانہہ  فروغ  دينو  

،تے  ترقی  تے  سلامتی ، رکهيو  گيو  ہے۔ اس  خصوصی  نشريات  مانہہ  مارا  مہمان  ويں  
گا ، سنئير  صحافی  تے  پريس  ٹرسٹ  آف  انڈيا  جموں  گا  بيورو  چيف  جناب  انل  بهٹ   
گرام  غا  موضوع  ور  آپنی  ماہرانہ  رائے  سانجہ  کريں  غا  ۔   ويں  غا   جہيڑا  پرو 

پروگرام  غی  ميزبانی   ماری  اينکر  شروتی  کجهوريہ    کريں   غی۔پيش  ہے  پروگرام   
 غی  ايک  جهلک۔۔۔۔۔۔۔۔۔ 
******************* 

WEATHER 
مئی  توڑی  عام  طور  ور  موسم  ابرآلود   رہن    5محکمہ  موسميات  نے  کل  تيں  آئينده  

تے  وقفہ  وقفہ  تيں  بارش  تے  اندهی    غی  پيشن  گوئی  کی  ہے۔کساناں  نانہہ  اس   
عرصہ  غے  دوران  کاشتکاری  تيں  متعلقہ  سرگرمياں  نانہہ  معطل  رکهن  غی  صلاح   

دتی  گئی  ہے۔آکاشوانی  جموں  گا  مارا  نمائنده،   نے  دسيو  ہے  جے  محکمہ  موسميات  
نے  اج  موسم  زياده  تر  خشک  رہن  بارے  کيو  ہے۔  البتہ  ہلکی   بوندا  باندی  غی  وی   



مئی  توڑی  موسم  عام  طور   9مئی،   تيں  6امُيد،  ظاہر  کی  گئی  ہے۔  اس تيں  بعد  پهر   
رہن  غی  توقع  ہے ، جد  کہ  کُج  اک  دور  دراز  علاقاں  مانہہ  ہلکی  بوندا     ور  خشک  

 باندی  غا  وی  امکان ہيں۔ 
******************* 


